
Ipproteġi l-vettura u l-merkanzija 
tiegħek skont il-politiki u 
l-istruzzjonijiet tas-sigurtà  
tal-kumpanija

Tikkomunikax dettalji dwar ir-rotot 
jew it-tagħbija pubblikament, fuq 
il-midja soċjali jew lil persuni li  
ma tafx

Wettaq kontrolli viżwali madwar 
it-trakk qabel titlaq u malli tasal

Evita rotot b’riskju għoli qabel kull 
vjaġġ

Tibdilx l-indirizz tal-konsenja 
tiegħek mingħajr approvazzjoni 
mill-back office

Qatt iġġorr merkanzija għal 
ħaddieħor, għajr it-tagħbija 
awtorizzata

Żomm il-bibien imsakkra, it-twieqi 
magħluqin u l-apparat tas-sigurtà 
tal-vettura attivat

Uża biss parkeġġi approvati minn 
qabel u mdawla sew

Ikkomunika lill-back office  
il-pjanijiet tal-vjaġġ riveduti jew 
sitwazzjonijiet li jinbidlu

Żomm il-mowbajl iċċarġjat 
kompletament, u fih aħżen numri 
tat-telefown importanti

Pariri siewja dwar is-sigurtà għas-
sewwieqa tat-trakkijiet



1. Sigurtà Ġenerali
•	 Segwi l-istruzzjonijiet ippreżentati fuq il-qoxra u l-paġni ta’ wara ta’ dan il-fuljett
•	 Ftakar li l-liġijiet u struzzjonijiet speċifiċi għall-kumpanija jistgħu jieħdu preċedenza fuq 

il-parir li jingħata hawnhekk

2. Tħejjija
•	 Ikseb l-istruzzjonijiet tas-sigurtà kollha disponibbli mill-kumpanija tiegħek
•	 Kun ċert li l-apparat u l-elementi kollha relatati mas-sigurtà fit-trakk tiegħek jaħdmu sew
•	 Ippjana r-rotta, il-waqfien u l-parkeġġ tiegħek matul il-lejl
•	 Ftiehem ħinijiet u postijiet eżatti għall-konsenja/għall-ġbir, kif ukoll ikseb id-dettalji ta’ 

kuntatt minn qabel
•	 Irriżerva spazju minn qabel f’parkeġġ sigur
•	 Kun ċert li taderixxi maż-Żoni No Stop li jkunu ġew maqbula mal-kumpanija jew 

mal-klijent tiegħek
•	 Evita rotot b’riskju għoli jew rotot fejn ikollok issuq bil-mod jew tieqaf ħafna drabi

3. Ġbir
•	 Sakkar il-kabina u neħħi ċ-ċwievet mill-ignixin
•	 Issorvelja t-tagħbija biex tiżgura li ma jkunx hemm merkanzija nieqsa jew iddanneġġata
•	 Iċċekkja l-katnazzi, is-siġilli, il-fili TIR u l-kanvas għad-danni
•	 Iċċekkja li s-sistema ta’ navigazzjoni tiegħek issib l-indirizz ta’ konsenja t-tajjeb

4. Sewqan
•	 Żomm il-bibien kollha msakkra u t-twieqi magħluqin
•	 Żomm distanza raġonevoli mill-vetturi ta’ quddiemek ħalli tkun tista’ timmanuvra t-trakk 

malajr jekk dan ikun meħtieġ
•	 Kun konxju mill-vetturi ta’ warajk, kemm dawk li jkunu qed isegwuk kif ukoll dawk  

viċin wisq
•	 Ittellax passiġġieri li ma tafx

5. Waqfien
•	 Ieqaf biss f’postijiet siguri
•	 Meta tieqaf barra minn parkeġġ sigur, żomm il-pawża qasira
•	 Meta toħroġ mill-kabina, agħlaq it-twieqi, sakkar il-bibien, attiva l-apparat tas-sigurtà, 

u dejjem ħu ċ-ċwievet miegħek
•	 Meta tmur lura fit-trakk tiegħek, iċċekkja hemmx sinjali ta’ dannu, tbagħbis jew dħul 

mhux awtorizzat



6. Żoni ta’ kontroll
•	 Jekk ikollok tistenna xi formalitajiet fil-fruntiera barra miż-żona ta’ kontroll, suq 

sal-parkeġġ sigur l-aktar viċin.
•	 Jekk it-trejler jew il-kontejner tiegħek jerġa’ jiġi ssiġillat, iddokumenta n-numru tas-sigill 

il-ġdid u kkomunikah lill-back office tiegħek

7. Waqfien imġiegħel
•	 Jekk tiġi mwaqqaf minn uffiċjali tal-pulizija, niżżel it-tieqa tal-kabina biss wara li  

l-uffiċjali jkunu wrew il-badges tagħhom
•	 Jekk ikollok xi dubji dwar l-awtentiċità tal-uffiċjali jew ta’ kwalunkwe vettura li tkun  

qed tipprova twaqqfek, ibqa’ fil-kabina tiegħek bil-magna mixgħula u itlob li tiġi 
akkumpanjat sal-istazzjon tal-pulizija l-aktar viċin

•	 Jekk l-uffiċjali jiħduk sa stazzjon tal-pulizija, attiva l-apparat tas-sigurtà u kun ċert li 
t-trakk u l-merkanzija tiegħek ikunu mgħassa waqt li ma tkunx hemm

8. Bidla fil-pjan tal-vjaġġ
•	 Saqsi dwar u kkonferma mal-back office kwalunkwe talba biex jinbidel l-indirizz ta’ 

konsenja
•	 Jekk tintilef, żomm kalm u pprova ifhem fejn tinsab

9. Reat issuspettat jew inċident
•	 Jekk xi ħadd ikun qed jisraq mit-trakk tiegħek, sakkar il-bibien, ixgħel il-magna, ixgħel 

id-dwal u doqq il-ħorn biex tiġbed l-attenzjoni
•	 Jekk taħseb li t-trakk qed jinħataf, ipprova żomm it-trakk miexi
•	 Jekk tiġi kkonfrontat minn ħallelin jew passiġġieri klandestini, ibqa’ kalm u evita li 

tkompli magħhom, filwaqt li ma tipprovokax konfrontazzjoni; theddidx lill-passiġġieri 
klandestini u tittrattahomx ħażin

•	 Irrapporta inċidenti ta’ kriminalità lill-back office u lill-pulizija mill-aktar fis possibbli 
b’kemm jista’ jkun dettalji li tiftakar / tkun irreġistrajt

10. Konsenja
•	 Wassal il-merkanzija biss għand il-konsenjatarju u fl-indirizzi ta’ konsenja miktubin 

fid-dokumenti tat-trasport
•	 Ikkuntattja lill-konsenjatarju minn qabel jekk tkun teħtieġ tibdel il-ħin tal-konsenja
•	 Agħti d-dokumenti tat-trasport lir-riċevitur awtorizzat biss
•	 Immonitorja l-operazzjonijiet ta’ ħatt personalment, jekk dan ikun possibbli
•	 Jekk il-maħżen fid-destinazzjoni ma jkunx jista’ jħott il-konsenja malli tasal, suq sa 

post sigur



Linji gwida sħaħ hawnhekk: https://europa.eu/!Rm49Nj 
Għal aktar informazzjoni, ikkuntattja lil: MOVE-EU-LANDSEC@ec.europa.eu

Żomm iċ-ċwievet tat-trakk f’post 
sigur u dejjem fuqek

Ikkondividi l-esperjenzi  
tiegħek dwar inċidenti relatati 
mas-sigurtà mal-kollegi  
sewwieqa tiegħek

Żomm il-karti tal-identità u 
l-kartiera tiegħek f’post sigur u 
fejn ma jidhrux

Tiqafx għal jew ittellax persuni li 
ma għandhomx awtorizzazzjoni

Tħallix dokumenti relatati mal-
merkanzija viżibbli fit-trakk /  
fil-kabina tiegħek

F’kull ħin, ikkonforma mal-liġijiet u 
r-regolamenti lokali, inklużi dawk 
dwar is-sikurezza tat-trasport u 
s-sikurezza personali

Informa lill-awtoritajiet u lill-
maniġment immedjatament  
dwar kwalunkwe inċident relatat  
mas-sigurtà

Kun viġilanti f’kull ħin, billi inti 
f’pożizzjoni tajba biex tagħraf 
attivitajiet illegali potenzjali

Kun konxju li jista’ jkun hemm 
ħallelin li qed jippruvaw jidħlu 
fit-trakk tiegħek waqt li tkun qed 
issuq

Kun konxju mir-riskju ta’ tentattivi 
biex iqarrqu bik, bħal pulizija foloz 
u aċċidenti foloz, u r-riskju ta’ 
dokumenti foloz u ħaddiema foloz 
f’imħażen

Ibqa’ sikur f’kull ħin, filwaqt 
li tevita li tiġi pprovokat biex 
tkun involut fi kwalunkwe 
konfrontazzjoni

Ipparteċipa f’sessjonijiet ta’  
taħriġ dwar is-sigurtà, meta jkunu 
disponibbli


